FIL-QORTI TAL-MAĠISTRATI (MALTA)
BĦALA QORTI TA’ ĠUDIKATURA KRIMINALI
MAĠISTRAT 
DOTTOR LARA LANFRANCO MA Law (Melit), B.A., LL.D.

Il-Pulizija
(Spet. Audrey Micallef)

Vs

Darren Hili
Kump. 571/23
Illum it-18 ta’ Awwissu 2023
Il-Qorti,
Rat l-imputazzjonijiet miġjuba kontra Darren Hili ta' 36 sena, iben Joseph Hili u Giorgina xebba Dalli, imwieled gewwa l-Pieta’ nhar is- 16 t’Ottubru 1986 residenti gewwa 7, Seaview Court, Triq it-Trill, Mellieha u detentur tal-karta ta' l-identita 0470086M li tressaq taħt arrest nhar il-21 ta’ Lulju 2023 akkużat talli nhar l- 20 ta’ Lulju 2023 f’diversi hinijiet u f’diversi postijiet gewwa dawn il-Gzejjer, b’diversi atti magħmulin fi żminijiet differenti izda li jiksru l-istess dispozizzjoni tal-liġi u li kienu maghmula b’rizoluzzjoni wahda;
1.	Ikkaġuna lill-mara tieghu u cioe’ Rachel Hili, li tigi wkoll omm it-tfal tieghu Daryl Hili u Azalaya Hili, biza’ li se tintuza vjolenza kontriha jew kontra l-propjeta’ taghha jew kontra l-persuna jew il-propjeta’ ta’ xihadd mill-axxendenti jew dixxendenti taghha, u liema reat twettaq fil-prezenza ta’ l-imsemmija minorenni;
2.	Ħebb għal mara tieghu Rachel Hili sabiex jinġurjaha, iddejjaqha jew jagħmlilha ħsara b’xi mod; 
3.	Ghamel ingurji jew theddid mhux imsemmija band’ohra fil-kodici kriminali jew, jekk kien ipporovokat, ingurja b’mod li hareg barra mil-limiti tal-provokazzjoni;
4.	Ittrasferixxa armi regolari jew munizzjon f’residenza ohra, sew permanenti sew temporanja, u cioe’ fil-fond ta’ 22, Darrson, Triq G. Schembri, Qormi,  u dan minghajr ma talab emenda fil-permess jew fil-licenzja fi zmien stipulat mil- Ligi dwar dik il-bidla li kien bi hsiebu li jaghmel;
Il-Qorti ġiet ġentilment mitluba li tohrog Ordni ta’ Protezzjoni, inkluza fil-mori tal-kawza kontra Darren Hili a beneficju ta’ Rachel Hili u l-familjari taghha u dan fit-termini tal-Artikolu 412C tal-Kap 9 tal-ligijiet ta’ Malta.  In oltre u fl-eventwalita’ ta’ ħtija, din il-Qorti ġiet mitluba wkoll sabiex tipprovdi ghall-persuna ta’ Rachel Hili u l-familjari taghha jew sabiex jinzamm il-bon ordni pubbliku, flimkien mal-piena applikabbli ghar-reat, torbot lil Darren Hili b’obbligazzjoni tieghu innifsu taht  penali ta’ somma ta’ flus li tigi iffissata mill- Qorti billi tapplika l-Artikoli 383 et seq tal-Kap 9 tal-ligijiet ta’ Malta, ghal zmien li thoss xieraq.
Finalment il-Qorti ġiet mitluba f’każ ta’ htija, minbarra li tinflingi l-piena stabbiliti mill-ligi, tordna lill-imsemmi Darren Hili sabiex ihallass l-spejjez li ghandhom x’jaqsmu mal-hatra tal-esperti, jekk ikun il-kaz, kif provdut fil-Artikolu 533 tal-Kap 9 tal-ligijiet ta’ Malta;
Rat d-dokumenti kollha eżebiti mill-prosekuzzjoni f’dawn il-proċeduri in sostenn tal-imputazzjonijiet.
Rat ukoll illi matul il-preżentata ta’ din il-kawża, senjatament matul l-eżami mingħajr ġurament skond id-dettami tal-Artikoli 370(4), 390(1) u 392 tal-Kapitolu 9 tal-Liġijiet ta’ Malta l-imputat wieġeb li ma kienx ħati tal-imputazzjonijiet miġjuba kontra tiegħu.
Rat ukoll illi matul is-seduta datata t-18 ta’ Awwissu 2023 meta xehdet il-parte ċivile f’dawn il-proċeduri senjatament mart l-imputat Rachel Hili hi ddikjarat illi ma xtaqitx tixhed fil-konfront tal-imputat li huwa żewġha apparti li ddikjarat taħt ġurament illi hi ma kellhiex interess ulterjuri f’din il-kawża fejn issenjalat li dan ma kienx inċident serju, kien l-uniku inċident ta’ din in-natura li seħħet u li xtaqet tirrikonċilja mill-aktar fis ma’ żewġha anki għall-ġid ta’ uliedha li huma entrambe minorenni li lkoll qed iħossu n-nuqqas tiegħu.  
Rat allura li din il-Qorti intalbet sabiex tapplika d-dettami tal-Artikolu 543(e) tal-Kapitolu 9 tal-Liġijiet ta’ Malta u dan konsiderando li l-ewwel tliet imputazzjonijiet huma ta’ natura rinunzjabbli u fid-dawl ukoll tal-fatt illi l-inċident jirrigwarda akkużi ta’ vjolenza domestika.  
Rat ukoll illi konsegwentement għal din id-deposizzjoni u matul l-istess seduta l-imputat ipproċeda sabiex jirreġistra ammissjoni għar-raba’ imputazzjoni miġjuba kontra tiegħu quddiem din il-Qorti kif ippreseduta fejn wara li din il-Qorti spjegat ir-riperkussjonijiet ta’ din l-ammissjoni u wara li tatu wkoll żmien xieraq sabiex jirrikonsidra din l-ammissjoni, hu tenna l-istess.  
Il-Qorti semgħet it-trattazzjoni tal-partijiet ikkonċernati.  
Ikkunsidrat:
Illi l-ewwel u qabel xejn din il-Qorti trid tqis jekk għandhiex tilqa’ t-talba għar-rinunzja magħmula mill-parte ċivile f’dawn il-proċeduri u dan għal dak li jirrigwarda l-ewwel tliet imputazzjonijiet peress li r-raba’ akkuża mhijiex ta’  natura rinunzjabbli u lanqas m’għandhom ness mar-rapport li għamlet il-parte ċivile fil-konfront tal-imputat. 
F’dan ir-rigward u in sostenn, din il-Qorti tagħmel referenza għad-dattami tal-Artikolu 543 tal-Kodiċi Kriminali illi jimmensjona l-istanzi fejn il-pulizija jkunu jistgħu jipproċedu ex officio apparti dawk mensjonati taħt l-Artikolu 373 tal-Kodiċi Kriminali u fejn skond il-paragrafu (e) ta’ din id-disposizzjoni, jirriżulta wkoll meta xi reat ikun allegatament jinvolvi vjolenza domestika bħalma huwa l-każ hawnhekk u dan fid-dawl tal-Att dwar il-Vjolenza Domestika u dak li hemm dispost fl-Artikolu 2 tal-istess Att.  Dan huwa però salv għad-dettami tal-Artikolu 543(e) u l-proviso tal-istess fejn irrispettivament tal-fakulta’nmjnm tal-prosekuzzjoni li jaġixxu ex officio f’tali istanzi l-parte ċivile tista’ tagħżel li tirrinunzja u fejn imbagħad ikun jispetta lill- Qorti tiddeċiedi jekk għandhiex jew le taċċetta r-rinunzja prospettata.  Jidher qabel xejn illi l-preokkupazzjoni ewlenija li tqajmet mill-Prosekuzzjoni tirreferi għall-fatt illi l-imputat għandu tliet armi reġistrati fuqu u fejn allegatament skond dak li rrapportat il-parte ċivile u skond dak li xehdet ukoll, hi kienet beżgħana mill-atteġġjament u komportament tal-imputat fid-dawl tal-fatt illi hu kellu l-pussess ta’ dawn l-armi u beżgħet li dawn setgħu jintużaw fil-konfront tagħha.  Ġie kjarifikat in awla illi l-imputat ma kienx hedded lilha b’mod dirett bl-armi iżda li hi kienet infurmat lill-pulizija li l-imputat kellu l-pussess ta’ dawn l-istess armi kif filfatt ġie kkonfermat minnhom wara li saru l-verifiċi meħtieġa u fejn irriżulta li dawn kienu qegħdin fir-residenza ta’ missier l-imputat li kien l-indirizz differenti minn dak fejn l-armi kienu reġistrati u liema ċirkostanzi nfatti wasslu sabiex l-imputat jiġi mixli bir-raba’ mputazzjoni miġjuba kontra tiegħu.  Jidher ukoll mill-verifiki li għamlet il-Qorti b’referenza għall-NPS report illi filfatt il-parte ċivile kienet irrapurtat dak li xehdet lill-pulizija allavolja jidher li l-imputat kien pjuttost aġitat filwaqt l-intervent tal-pulizija u seta’ lissen xi diskors mhux idoneju b’referenza għal martu.  Jidher di piu’ illi dejjem skond dak li stqarret il-parte ċivile, inċidenti bħal dawn ma kienux seħħew qabel allavolja skond il-Prosekuzzjoni hi kienet irrapurtat mod ieħor mal-pulizija meta kellmithom fejn allegatament kienet naqset milli tirrapporta lill-imputat qabel minħabba biża’ tar-riperkussjonijiet f’dik l-eventwalita’.  
Il-Qorti wieżnet fit-tul dak li rriżulta matul is-seduta tat-18 ta’ Awwissu 2023 u dan ukoll b’konfront tal-atti proċesswali u tal-provi prodotti u konsiderando wkoll illi provi oħra suffiċjenti sal-grad rikjest għall-fini tal-ewwel tlett imputazzjonijiet ma jidhirx illi hemm, apparti għad-deposizzjoni tal-parte ċivile li għażlet li ma tixhidx u fid-dawl tar-relazzjoni tagħha mal-imputat ma tistax tiġi mġiegħla tixhed, skond id-dettami tal-Artikolu 633 tal-Kapitolu 9 tal-Liġijiet ta’ Malta, din il-Qorti jidhrilha illi għandha tilqa’ t-talba għar-rinunzja għal din id-darba u dan prinċipalment għall-ġid tas-serenita’ familjari u l-aħjar interess ta’ wlied il-partijiet.  Dan tagħmlu però filwaqt li tissenjala u twissi b’mod ċar illi rapport ieħor mill-parte ċivile fil-konfront tal-imputat, anki jekk rinunzjat minnha, mhux ser jiġi ttrattat bl-istess mod minn din il-Qorti.  Dan qed jingħad limitatament għal dak li jirrigwarda l-ewwel tliet imputazzjonijiet fejn issa l-Qorti ser tipproċedi sabiex titratta l-ammissjoni tar-raba’ imputazzjoni miġjuba kontra l-imputat.  
Ikkunsidrat: 
Illi fir-rigward tar-raba’ imputazzjoni li ġiet ammessa mill-imputat u kkonfermata mill-ġdid, u konsiderando wkoll li l-ewwel tliet imputazzjonijiet ser jiġu rinunzjati skond il-Liġi, din il-Qorti kkonvertiet ruħha f’Qorti ta’ Ġudikatura Kriminali minn waħda Struttorja.  Konsegwentement ukoll, din il-Qorti m’għandhiex triq oħra għajr li ssibu ħati tar-raba’ imputazzjoniji kif miġjuba kontra tiegħu.  
Illi għal dak li jirrigwarda l-piena konċernanti l-akkużat, din il-Qorti qieset l-ammissjoni relattivament bikrija tal-imputat għar-raba’ imputazzjoni, n-natura tal-imputazzjonijiet kollha miġjuba kontra l-imputat u l-fedina penali tal-imputat kif ukoll dak li ġie ttrattat mill-partijiet f’din il-proċedura.  
Decide:
Għal dawn il-motivi wara li din il-Qorti rat l-Artikoli 251B, 251HA, 202(h)(v)(i), 339(1)(d), 339(1)(e), 392A, 17 u 18 tal-Kapitolu 9 tal-Liġijiet ta’ Malta kif ukoll l-Artikoli 22(2) u 51 (6) tal-Kapitolu 480 tal-Liġijiet ta’ Malta: 
Għal dak li jirrigwarda l-ewwel, it-tieni u t-tielet imputazzjonijiet miġjuba kontra l-imputat Darren Hili, wara li din il-Qorti rat l-artikolu 543(e) tal-Kapitolu 9 tal-Liġijiet ta’ Malta, qedgħa taċċetta t-talba għar-rinunzja tal-parte ċivile Rachel Hili u konsegwentement tastjeni milli tieħu konjizzjoni ulterjuri ta’ dawn it-tliet imputazzjonijiet.  
Għar-rigward ir-raba’ imputazzjoni miġjuba kontra tiegħu, din il-Qorti qed issib illi imputat Darren Hili ħati tagħha u tikkundannah għall-ħlas ta’ multa fl-ammont ta’ mitejn tnejn u tletin Euro u erbgħa u disgħin ċenteżmu (€232.94).
Fir-rigward tal-Artikolu 533 tal-Kapitolu 9 tal-Liġijiet ta’ Malta, peress illi jirriżulta li ma kien hemm l-ebda spejjeż inkorsi skond id-disposizzjoni ta’ dan l-artikolu, din il-Qorti mhux ser tapplika dan l-artikolu tal-Liġi.

Finalment, din il-Qorti tordna illi l-Avukat Ġenerali jingħata aċċess għal kopja skenjata tal-atti, flimkien ma’ aċċess għal kopja skenjata tas-sentenza fi żmien sitt ijiem tax-xogħol skond il-liġi.   
  

Dr. Lara Lanfranco

